
256 நினைவுக் குமிழிகள்-2

பெற்றால் புன்னிரண்டு ஆண்டுகள் கடுஞ்சிறை வ: சம் கிடைக்கும் என்ற நிலை உருவாகியது. முதலாளி. தொழிலாளர்கள் உறவு சரியாக அமைந்து விட்டால், இன்று அடிக்கடி நடைபெற்றுவரும் தொழிலாளர் போராட்டங்கள், வேலை நிறுத்தங்கள் இவற்றிங்கெல்லாம் இடம் ஏது?

துணிக்கடை முதலாளி நாலும் தெரிந்த தம்புவை நெருங்கி தம் இக்கட்டான நிலையை விளக்கித் தம்மை எப் படியாவது இச் சிக்கவினின்றும் தப்புவிக்குமாறு பலவாறு வேண்டினார். பிறருக்கு உதவுவதையே ஒரு கொள்கை யாகக் கொண்ட தம்பு இதில் தலையிட்டார். எங்கெங்கு எப்படியெல்லாம் யாரையெல்லாம் அணுகவேண்டும் என் பதை நன்கு அறிந்தவர் தம்பு. ஒரு சில இலட்சம் ரூபாய் தண்ணிர்போல் பெருக்கெடுத்து நாலாபுறமும் பாய்ந்து சென்றது. பணம் பத்து விதம் செய்யுமல்லவா? போர் மேகம்போல் சூழ்ந்த நிலைமை ஆதவனைக் கண்ட பணி போல் விலகியது. முதலாளியின் இக்கட்டுகள் யாவும் மறைந்து புதுப் பிறவி எடுத்தது போலானார். எல்லாம் நல்லபடியாக முடிந்தது.

X X Χ X X

நான்கைந்து மாதங்கள் கழித்து விவரமாக எழுதியசாதகக் குறிப்புகளுடன் வந்து சேர்ந்தார் சோதிடர். அக் குறிப்பு களையெல்லாம் கவனத்துடன் படித்தார் தம்பு. குறிப்புகள் யாவும் நற்பலனையே சுட்டுவனவாக இருந்தன. அவற்றுள் ஒரு பகுதியின் சாரம் : 'உங்கள் எதிர் காலம் சிறப்பா, அமையுமென்று சாதகரீதியாகத் தென்படுகின்றது. இன்னும் ஒன்றிரண்டு பேருந்துகளுக்கு அதிபதியாக இருப்பீர்கள். ஐந்தாண்டுகட்குள் இருபது பேருந்துகள் அடங்கிய ஒரு 8 ம்பெனிக்கு முதலாளியாகத் திகழப் போகின்றீர்கள். அப் பொழுது உங்கள் புகழ் நாற்றிசையும் எட்டி மிக்க சிறப்புடன் திகழ்வீர்கள் பணப் புழக்கம் வெள்ளம்போல் புரளும்

		 இப்பக்கம் கடைசியாக 22 பெப்பிரவரி 2018, 03:20 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

